
Navigia atque agri culturas moenia leges
arma vias vestes et cetera de genere horum,
praemia , delicias quoque vitae funditus omnis,
carmina picturas , et daedala signa polire ,
usus et impigrae simul experientia mentis
paulatim docuit pedetemtim progredientis .
sic unumquicquid paulatim protrahit aetas
In medium ratiogue in luminis erigit oras .
namque alid ex alio clarescere corde videbant

artibus , ad summum donec venere cacumen .
( Lucr. DRN 5. 1448-57)

Haud , ut opinor , enim mortalia saecla superne
aurea de caelo demisit funis in arva , (Lucr. DRN 2. 1153-4)

Quare etiam atque etiam maternum nomem adepta
terra tenet merito, quoniam genus ipsa creavit
humanum atque animal prope certo tempore fudit
omne quod in magnis bacchatur montibu ' passim ,
aeriasque simul volucres variantibu' formis.

sed quia finem aliqguam pariendi debet habere ,
destitit , ut mulier spatio defessa vetusto . (Lucr. DRN 5.821-7)

Sed neque Centauri fuerunt , nec tempore in ullo

esse queunt duplici natura et corpore bino
ex alienigenis membris compacta , .....(Lucr. DRN 5.878-81)

Multaque tum interiisse animantum saecla necessest
nec potuisse propagando procudere prolem .(Lucr . DRN 5.855f.)

quare etiam tellure nova caeloque recenti
talia qui fingit potuisse animalia gigni,
nixus in hoc uno novitatis nomine inani,
multa licet simili ratione effutiat ore,
aurea tum dicat per terras flumina vulgo
fluxisse et gemmis florere arbusta suesse
aut hominem tanto membrorum esse impete natum ,
trans maria alta pedum nisus ut ponere posset

et manibus totum circum se vertere caelum.
( Lucr . DRN 5.907-15)

omnis enim per se divom natura necessest
inmortali aevo summa eum pace fruatur
semota ab nostris rebus seiunctaque longe ;
nam privata dolore omni, privata periclis,
ipsa suis pollens opibus , nil indiga nostri,

nec bene promeritis capitur neque tangitur ira .
(Lucr . DRN. 1.44-9)

saetigerisque pares subu ' sic silvestria membra

nuda dabant terrae nocturno tempore capti ,
circum se foliis ac frondibus involventes . (Lucr. DRN 5.970-2)

At genus humanum multo fuit illud in arvis

durius , ut decuit , tellus quod dura creasset ,

et maioribus et solidis magis ossibus intus

fundatum , validis aptum per viscera nervis ,

nec facile ex aestu nec frigore quod caperetur
nec novitate cibi nec labi corporis ulla . (Lucr . DRN 5. 925-30)

terra cibum pueris , vestem vapor, herba cubile

praebebat multa et molli lanugine abundas.
at novitas mundi nec frigora dura ciebat

nec nimios aestus nec magnis viribus auras.
(Lucr. DRN 5.816-9)

volgivago vitam tractabant more ferarum .
nec robustus erat curvi moderator aratri
quisquam , nec scibat ferro molirier arva
nec nova defodere in terram virgulta neque altis
arboribus veteres decidere falcibu' ramos .
quod sol atque imbres dederant , quod terra crearat
sponte sua, satis id placabat pectora donum .
glandiferas inter curabant corpora quercus
plerumque; et quae nunc hiberno tempore cernis
arbita puniceo fieri matura colore,
plurima tum tellus etiam maiora ferebat .
multaque praeterea novitas tum florida mundi

pabula dura tulit , miseris mortalibus ampla .
at sedare sitim fluvii fontesque vocabant,(Lucr. DRN 5.932-45)

Aurea prima sata est aetas , quae vindice nullo,
sponte sua , sine lege fidem rectumque colebat .

nec commune bonum poterant spectare neque ullis
moribus inter se scibant nec legibus uti .(Lucr . DRN 5. 958f.)

quod cuique obtulerat praedae fortuna , ferebat
sponte sua sibi quisque valere et vivere doctus.( Lucr. DRN 5. 960f.)

et Venus in silvis iungebat corpora amantum ;

conciliabat enim vel mutua quamque cupido

vel violenta viri vis atque inpensa libido

vel pretium , glandes atque arbita vel pira lecta .
(Lucr. DRN 5. 962-5)

et manum mira freti virtute pedumaque
consectabantur silvestria saecla ferarum
missilibus saxis et magno pondere clavae ;

multaque vincebant , vitabant pauca latebris ;
(Lucr. DRN 5. 966-9)

sed magis illud erat curae , quod saecla ferarum
infestam miseris faciebant saepe quietem .
eiectique domo fugiebant saxea tecta
spumigeri suis adventu validique leonis

atque intempesta cedebant nocte paventes
hospitibus saevis instrata cubilia fronde .(Lucr. DRN 5 . 982-7)

unus enim tum quisque magis deprensus eorum

papula viva feris praebebat , dentibus haustus,

et nemora ac montis gemitu silvasque replebat

viva videns vivo sepeliri viscera busto.

at quos effugium servarat corpore adeso,

posterius tremulas super ulcera taetra tenentes

palmas horriferis accibant vocibus Orcum,

donique eos vita privarant vermina saeva
expertis opis , ignaros quid volnera vellent. (Lucr. DRN 5 . 990-8)

tum penuria deinde cibi languentia lecto

membra dabat ,contra nunc rerum copia mersat.
( Lucr. DRN 5. 1007 f.)

at non multa virum sub signis milia ducta
una dies dabat exitio nec turbida ponti
aequora lidebant navis ad saxa virosque .
hic temere incassum frustra mare saepe coortum
saevibat leviterque minas ponebat inanis ,
nec poterat quemqguam placidi pellacia ponti
subdola pellicere in fraudem ridentibus undis.

Improba naviregi ratio tum caeca iacebat.
(Lucr. DRN 5 999-1006)

nec minus argento facere haec auroque parabant
quam validi primum violentis viribus aeris,
nequiquam , quoniam cedebat victa potestas

nec poterant pariter durum sufferre laborem .
(Lucr. DRN 5 .1269-27)

posterius ferri vis est aerisque reperta .
et prior aeris erat quam ferri cognitus usus,
quo facilis magis est natura et copia maior .
aere solum terrae tractabant , aereque belli
miscebant fluctus et vulnera vasta serebant
et pecus atque agros adimebant ; nam facile ollis
omnia cedebant armatis nuda et inerma .

inde minutatim processit ferreus ensis
versaque in obprobrium species est falcis ahenae,

et ferro coepere solum proscindere terrae
exaequataque sunt creperi certamina belli.
(Lucr . DRN 5. 1286-96)

nam genus humanum , defessum vi colere aevom,
ex inimicitiis languebat ; quo magis ipsum
sponte sua cecidit sub leges artaque iura .

acrius ex ira quod enim se quisque parabat
ulcisci quam nunc concessumst legibus aequis ,

hanc ob rem est homines pertaesum vi colere aevum .
(Lucr . DRN 5 1145-50)

Inde casas postquam ac pellis ignemque pararunt,
et mulier coniuncta viro concessit in unum
cognita sunt prolem ex se videre creatam ,
tum genus humanum primum mollescere coepit .

ignis enim curavit ut alsia corpora frigus
non ita iam possent caeli sub tegmine ferre ,

et Venus inminuit viris puerique parentum

blanditiis facile ingenium fregere superbum .

tunc et amicitiam coeperunt iungere aventes

finitimi inter se nec laedere nec violari,

et pueros commendarunt muliebreque saeclum,

vocibus et gestu cum balbe significarent

imbecillorum esse aecum misererier omnis .

nec tamen omnimodis poterat concordia gigni,

sed bona magnaque pars servabat foedera caste;

aut genus humanum iam tum foret omne peremptum

nec potuisset adhuc perducere saecla propago.
(Lucr. DRN 5. 1011-7)

Humana ante oculos foede cum vita iaceret
In terris oppressa gravi sub religione
quae caput a caeli regionibus ostendebat
horribili super aspectu mortalibus instans ,
primum Graius homo mortalis tollere contra

est oculos ausus primusque obsistere contra ,
(Lucr. DRN 1.62-7)

primitus , inde omnis flammarum diditur ardor .

multa videmus enim caelestibus inlita flammis

temptabant fructusque feros mansuescere terram

At varios linguae sonitus natura subegit
mittere et utilitas expressit nomina rerum ,
non alia longe ratione atque ipsa videtur
protrahere ad gestum pueros infantia linguae ,

cum facit ut digito quae sint praesentia monstrent.
sentit enim vis quisque suas quoad possit abuti .

proinde putare aliquem tum nomina distribuisse
rebus et inde homines didicisse vocabula prima ,
desiperest . nam cur hic posset cuncta notare
vocibus et varios sonitus emittere linguae,
tempore eodem alii facere id non quisse putentur ?
praeterea si non alii quoque vocibus usi
inter se fuerant , unde insita notities est
utilitatis et unde data est huic prima potestas ,
quid vellet facere ut sciret animoque videret ?
cogere item pluris unus victosque domare
non poterat , rerum ut perdiscere nomina vellent ;

( Lucr. DRN 5. 1041-51)

et zephyri , cava per calamorum, sibila primum
agrestis docuere cavas inflare cicutas .
inde minutatim dulcis didicere querellas ,

tibia quas fundit digitis pulsata canentum ,

At vigiles mundi magnum versatile templum
sol et luna suo lustrantes lumine circum

perdocuere homines annorum tempora verti
et certa ratione geri rem atque ordine certo. (Lucr. DRN 5.1436-9)

Nunc quae causa deum per magnas numina gentis

pervulgarit et ararum compleverit urbis

suscipiendaque curarit sollemnia sacra,

guae nunc in magnis florent sacra rebu’ locisque,

unde etiam nunc est mortalibus insitus horror

qui delubra deum nova toto suscitat orbi

terrarum et festis cogit celebrare diebus,
non ita difficilest rationem reddere verbis. ( Lucr. DRN 5.1161- 8)

Hoc modo religionem cultus sui
per orbem terrarum luppiter seminavit....... ( Enn. Euhem. 116f.)

quippe etenim iam tum divom mortalia saecla
egregias animo facies vigilante videbant
et magis in somnis mirando corporis auctu.
his igitur sensum tribuebant proprerea quod
membra movere videbantur vocesque superbas
mittere pro facie praeclara et viribus amplis
acternamque dabant vitam , quia semper eorum
subpeditabatur facies et forma manebat ,
et tamen omnino quod tantis viribus auctos
non temere ulla vi convinci posse putabant.
fortunisque ideo longe praestare putabant,
guod mortis timor haut quemqguam vexaret eorum ,

et simul in somnis quia multa et mira videbant
efficere et nullum capere ipsos inde laborem . ( Lucr. DRN 5. 1169-82)

M. Taylor , " Progress and Primitivism in Lucretius, " AJPh 68 -

(1947) p. 184.

K.J. Reckford , " Some Appearances of the Golden Age",CJ 54 ( 1958) p.79

more ferarum ( 5.932)

miseris mortalibus ( 5.944)

squalida membra ( 5.956)

natura subegit ..... et utilitas expressit (5.1028f.)

specimen..... fuit ..... natura creatrix ( 5.1361f.)

usus et impigrae simul experientia mentis ( 5.1452)

minutatim ( 5.1305) , ( 5.1384)

alid ex alio ( 5.1305) , ( 5.1456)

inde aliam atque aliam culturam ..... temptabant ( 5.1367f.)
paulatim ..... pedetemptim ..... paulatim (5.1453f.)

Hes.Op . 109-201 ; Emp. frs. 128, 130 ; Plato Pol. 269c-273e ,

Leg. 3. 677a- 679c ; Arat. Phaen . 96-136 ; Virg. Ecl. 4, Geor. 1.15-59 ;
Tib . 1.3.35-52; Ov. Met . 1.76 — 215 ..

